ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ 

1. Իրավական ակտի անհրաժեշտությունը (նպատակը)․
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունն առաջացել է ՀՀ կառավարության 2024 թվականի օգոստոսի 22-ի «Հայաստանի Հանրապետությունում անասնաբուծության խթանման ծրագրերը հաստատելու մասին» N 1392-Լ որոշման (այսուհետ՝ Որոշում) N 3-հավելվածով հաստատված «Մեղվաբուծության զարգացման փորձնական ծրագիրը» ծրագրի շրջանակներում պետական աջակցության ցուցաբերելու նպատակով համապատասխան ֆինանսական միջոցների տրամադրումը։

1. Ընթացիկ իրավիճակը և առկա խնդիրները․
«Կառավարության կառուցվածքի և գործունեության մասին» օրենքի համաձայն գյուղատնտեսական ոլորտին աջակցության տրամադրման լիազորությունները վերապահված են էկոնոմիկայի նախարարությանը։
[bookmark: _Hlk169884852][bookmark: _Hlk168501854]Որոշմամբ հաստատվել են «Մթերատվության բարձրացման փորձնական ծրագիրը», «Ոչխարաբուծության և այծաբուծության զարգացման 2024-2028 թվականների ծրագիրը», «Մեղվաբուծության զարգացման փորձնական ծրագիրը» ծրագրերը և անհրաժեշտություն է առաջացել «Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և ֆինանսական վերաբաշխում։
[bookmark: _Hlk179356801]Սույն որոշման նախագծով առաջարկվում է 2024 թվականի պետական բյուջեով հաստատված ՀՀ էկոնոմիկայի նախարարության «1187» դասիչի Գյուղատնտեսության արդիականացման ծրագրով նախատեսել «12020 Մեղվաբուծության զարգացման փորձնական ծրագրի իրականացման համար պետական աջակցություն» միջոցառումը, որի իրականացման համար անհրաժեշտ է հատկացնել 12 000,0 հազ․ դրամ և սահմանել «300 մեղվաընտանիք» ոչ ֆինանսական ցուցանիշ։
1187-12020 «Մեղվաբուծության զարգացման փորձնական ծրագրի իրականացման համար պետական աջակցություն» ծրագրի միջոցառման կատարումն ապահովելու համար ֆինանսական միջոցներ տրամադրելու նպատակով անհրաժեշտություն է առաջացել վերաբաշխել 1116 «Անասնաբուժական ծառայություններ» ծրագրի «11006 Կովերի արհեստական սերմնավորման միջոցառումների իրականացում» միջոցառման ֆինանսական միջոցներից՝ 12 000,0 հազ․ դրամ, արդյունքային ցուցանիշների փոփոխություն չի նախատեսվում։
1116 «Անասնաբուժական ծառայություններ» ծրագրի 11006 «Մթերատվության բարձրացման փորձնական ծրագրի շրջանակներում կովերի արհեստական սերմնավորման միջոցառումների իրականացում» միջոցառումը Կառավարության կողմից հաստատվել է 2024 թվականի օգոստոսի 22-ին /նախկինում բյուջեում այն նախատեսված էր «Կովերի արհեստական սերմնավորման միջոցառումների իրականացում» անվանմամբ/, ուստի հաշվի առնելով միջոցառման իրականացման սեզոնայնությունը, նպատակահարմար է գտնվել նշված միջոցառումն իրականացնել 2025 թվականից։
1116-11006 միջոցառման ֆինանսական միջոցների մնացորդը նախատեսվում է ուղղել նախարարության այլ միջոցառումների իրականացմանը։
1187-12018 միջոցառման անվանման, նկարագրություն տողում, ինչպես նաև արդյունքային ցուցանիշների մասով անհրաժեշտություն է առաջացել կատարել փոփոխություններ՝ պայմանավորված Որոշմամբ հաստատված «Ոչխարաբուծության և այծաբուծության զարգացման 2024-2028 թվականների ծրագիրը» ծրագրով, արդյունքային ցուցանիշը ևս փոփոխվել է, սահմանվել է «Ձեռք բերվող մանր եղջերավոր տոհմային կենդանիների քանակ, գլուխ» արդյունքային ցուցանիշը՝ հաշվի առնելով, որ Որոշմամբ նախատեսվում է ոչ միայն ներկրված, այլև  ՀՀ-ից ձեռք բերված կենդանիների արժեքի 50%-ի փոխհատուցում:  
Կարգավորման նպատակը և բնույթը․ 
1187-12020 «Մեղվաբուծության զարգացման փորձնական ծրագրի իրականացման համար պետական աջակցություն» ծրագրի իրականացման նպատակով  հատկացնել  12 000,0 հազ․ դրամ գումար, նպաստել մեր երկրում մեղվաբուծության խթանմանը, ճյուղի արդյունավետության բարձրացմանը, սահմանամերձ բնակավայրերի չօգտագործվող բնական կերհանդակների այլընտրանքային օգտագործման խթանմանը, որի համար ՀՀ կառավարությունը նախատեսում է աջակցել ազգաբնակչությանը՝ ձեռք բերելու 300 մեղվաընտանիք, ծախսերի 50 տոկոսի չափով փոխհատուցման տրամադրմամբ։ 
1187-12018 միջոցառման անվանման, նկարագրություն տողում, ինչպես նաև արդյունքային ցուցանիշների մասով կատարել փոփոխություններ, որը հնարավորություն կտա «Ոչխարաբուծության և այծաբուծության զարգացման 2024-2028 թվականների ծրագիրը» ծրագրի շրջանակներում պետական աջակցություն տրամադրել նաև ՀՀ-ից տոհմային կենդանիներ ձեռք բերելու դեպքում։ 
Գյուղատնտեսության ոլորտի աջակցություն տրամադրելու նպատակն է մասամբ խթանել գյուղացիական տնտեսությունների գործունեությանը։ 

4. Պետական բյուջեի վրա ազդեցությունը․
	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
Միաժամանակ տեղեկացնում ենք, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

5. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ էկոնոմիկայի նախարարության կողմից։

6. Կապը ռազմավարական փաստաթղթերի հետ 
Համաձայն «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետ «Գյուղատնտեսության զարգացում և արտադրողականության բարձրացում», 9.3-րդ ենթակետ՝ «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության իրականացում»:

7. Ակնկալվող արդյունքը․
Նախագծի ընդունման արդյունքում ակնկալվում է նպաստել մեր երկրում մեղվաբուծության, ոչխարաբուծության տեղական վերարտադրության խթանմանը, արդյունավետության բարձրացմանը, սահմանամերձ բնակավայրերի չօգտագործվող բնական կերհանդակների այլընտրանքային օգտագործման խթանմանը, արժեքավոր վայրի բույսերի կենսաբազմազանության պահպանմանը, ստացվող մեղրի և մեղվաբուծական արտադրանքի արտադրական ծավալների ավելացմանը, ինչպես նաև մեղվաբուծական տնտեսությունների և արտադրվող մեղրամթերքի մրցունակության բարձրացմանը:

 
